
EXPEDIENTE: 2026/00041921F
PROCEDEMENTO: Informes

INFORME DA SECRETARIA XERAL DO PLENO

Asunto: solicitude de informe do GM do PP sobre a aprobacion das tarifas do “Contrato mixto
de servizo e obras do servizo publico de transporte colectivo urbano de viaxeiros do Concello
de Santiago de Compostela”.

ANTECEDENTES

1. A Xunta de Goberno Local, na sesién do 22/12/2025, aprobou o expediente de
contratacion e a licitacion para adxudicar o contrato mixto de servizos e obras para a
prestacion do servizo publico de transporte colectivo urbano de viaxeiros.

2. 0 22/07/2026 a Xunta de Goberno Local adxudicoulle o “Contrato mixto de servizo e
obras do servizo publico de transporte colectivo urbano de viaxeiros do Concello de
Santiago de Compostela” @ UTE ALCALABUS, S.L. — AUTOBUSES URBANOS DE
LUGO, S.A.U.

3. O 03/08/2026 o Grupo Municipal do PP solicitou a elaboracion pola Secretaria
Xeral do Pleno dun informe no que se contestasen as seguintes cuestions:

“Primeira.- E obrigatorio a aprobacién previa dunha Ordenanza non fiscal, elaborada
polo Pleno do Concello, que debera estar en vigor con motivo do inicio da execucion
do contrato, aos efectos de que se poidan materializar os ingresos que segundo as
memorias que figuran no expediente van financiar parte do mesmo?

Segunda.- De non aprobarse a mencionada ordenanza non fiscal, que consecuencias
xuridicas e economicas e que responsabilidades poderian orixinarse no caso de que
no momento da formalizacion da acta de inicio da prestacion de servizo non estivera
aprobada e en vigor a nova Ordenanza e, consecuentemente, as novas tarifas
contempladas no expediente de contratacion?”

LEXISLACION APLICABLE
[0 Lei9/2017, do 8 de novembro, de contratos do Sector Publico (LCSP).

[0 RD Lexislativo 2/2004, do 5 de marzo, aproba o texto refundido da Lei
reguladora das Facendas Locais (TRLFL).

[0 Lei 39/2015, do 1 de outubro, reguladora do procedemento administrativo
comun das Administraciéns Publicas (LPAC).

[0 Lei 40/2015, do 1 de outubro, de réxime xuridico do Sector Publico
(LRXSP).

[0 Lei7/1985, do 2 de abril, reguladora das bases do réxime local (LBRL)

[0 RD 1098/2001, do 12 de outubro, aproba o Regulamento xeral da Lei de
contratos das Administracions Publicas (RXLCAP).

[l RD 2568/1986, do 28 de novembro, aproba o Regulamento de
organizacion, funcionamento e réxime xuridico das Entidades Locais (ROF).

CONSIDERACIONS XURIDICAS

Primeira. O contrato para a prestacién do servizo publico de transporte urbano
colectivo de viaxeiros no Concello de Santiago de Compostela cualificouse como
contrato mixto de servizo e obras, sendo a prestacion principal os servizos. Sera,
enton, a normativa reguladora deste tipo de contrato a que deba terse en conta na
determinacion do réxime xuridico de preparacion e adxudicacion, de acordo co
establecido polo art. 18.1 LCSP.

Os servizos que constitien o groso das prestaciéns contractuais encadranse, a sla
vez, na clase dos contratos de servizos que supofien prestacions directas a favor da
cidadania, categoria equivalente aos antigos contratos de xestion de servizos publicos
nos que o contratista non asume o risco operacional. Esta clase de contratos regulase
fundamentalmente no art. 312 LCSP.

O art. 312, no seu paragrafo a), establece que “a) Antes de proceder a contratacion
dun servizo desta natureza debera terse establecido o seu réxime xuridico, que
declare expresamente que a actividade de que se trata queda asumida pola
Administracién respectiva como propia da mesma, determine o alcance das
prestacions en favor dos administrados, e regule os aspectos de caracter xuridico,
econdmico e administrativo relativos a prestacion do servizo”.

Pola sua banda, a letra b) do precepto citado sinala que “b) O adxudicatario dun
contrato de servizos deste tipo estara suxeito as obrigas de prestar o servizo coa
continuidade convida e garantir ao particulares o dereito a empregalo nas condicions
que fosen establecidas e mediante 0 abono no seu caso da contraprestacion
economica fixada”.

O PCAP, na clausula 5.4, disp6bn que os ingresos que percibird o contratista
procederan, entre outros dos ingresos por tarifas dos viaxeiros, especificando: “As
tarifas que se perciban polas viaxes igualmente determinadas na correspondente
ordenanza non fiscal’.

O art. 289.2 LCSP, se ben referido a unha clase especifica do contrato de servizos
como € a concesion de servizos, determina que as contraprestaciéns pactadas (a
percibir dos usuarios dos servizos ou da Administracion concedente) se denominaran
“tarifas” e “teran a natureza de prestacion patrimonial de caracter publico non
tributario”.

A disposicion adicional 432 LCSP aclara, no que resulta aplicable aos contratos de
servizos con prestacions directas & cidadania, que teran aquela mesma condicién de
prestacions patrimoniais de caracter publico non tributario as contraprestacions
econdmicas establecidas coactivamente que se perciban pola prestacién de servizos
publicos mediante xestion indirecta.

A TRLFL reproduce no seu art. 20.6 a regulacion contida na D. Ad. 432 LCSP, se ben
engade un paragrafo no que precisa que esas prestacions patrimoniais de caracter
publico non tributario se regulardn mediante ordenanza e que no procedemento de
aprobacion destas normas se solicitara preceptivamente informe s Administracions
Publicas as que o ordenamento lles atribGa algunha facultade de intervencién sobre a
Entidade Local impulsora da norma.

Segunda. Logo do exposto, resulta nidio que as contraprestacidons (tarifas) que o
contratista do “Contrato mixto do servizo publico de transporte colectivo urbano de
viaxeiros” perciba dos usuarios pola prestacién dos servizos han de encadrarse na
categoria mencionada. Tamén esta fora de dibida ex art. 20.6 TRLFL in fine que as
contraprestacions econémicas que deben abonar os usuarios do servizo pola sua
prestacion deben fixarse e determinarse mediante ordenanza.

No seu momento, a doutrina debateu se a ordenanza que impuxese e fixase as
prestacions patrimoniais de caracter publico non tributario debia ser unha ordenanza
fiscal ou non. O certo é que o precepto, podendo facelo, non di que esas
contraprestacions deban regularse mediante ordenanza fiscal. Ademais, precisamente
por non ter natureza tributaria, semella I6xico que a ordenanza que impofia e regule as
tarifas non sexa unha ordenanza fiscal das reguladas nos arts. 15 a 19 TRLFL. Asi, a
regulacion destes ingresos publicos levarase a cabo a través das ordenanzas
reguladas nos arts. 49 e 65 LBRL, con aplicacién do previsto nos arts. 139 e seguintes
LPAC.

Sentado o anterior, a esixencia das tarifas previstas no PCAP e PPT do contrato non é
posible ata que non se aprobe (ou modifigue a vixente), e entre en vigor, unha
ordenanza que as determine. De non terse realizado esta circunstancia cando se inicie
a prestacion dos servizos, o contratista non podera retribuirse mediante o cobro aos
usuarios das tarifas previstas na documentacién contractual.

No caso de non entrar en vigor as tarifas propostas no PCAP compre concluir que
manterian a sUa vixencia as reguladas na Ordenanza do servizo de transporte
colectivo en autobus da cidade de Santiago de Compostela (arts. 12 e seguintes) e
aprobadas definitivamente pola Xunta de Goberno Local o 10 de agosto de 2010.

E evidente que a situacion exposta compén un escenario que difire en boa medida dun
dos presupostos basicos, como € o dos ingresos percibidos polo aboamento das
tarifas polos usuarios, considerados para o desefio do réxime econémico do contrato.
Como tamén resulta previsible esa situacién terd a sOa incidencia nese réxime
econdémico.

Se a suma dos ingresos obtidos polo contratista coa percepcidn das tarifas vixentes e
dos ingresos extraordinarios (publicidade e servizos especiais), coas condicions
previstas nas clausulas 5.4 e 22 PCAP, non cubre os custos de prestacion do servizo,
entendidos como tales a suma dos custos fixos, 0s custos variables, a amortizacion

con financiamento e o beneficio industrial, isto é, constatase unha situacion de déficit
de explotacion do servizo publico, o Concello debera outorgarlle ao contratista a
subvencion compensatoria prevista na xa citada clausula 5.4 PCAP.

A subvencién municipal compensatoria esta limitada na sGa contia aos importes
maximos que para cada un dos anos de duracion do contrato se detallan no cadro 18
a) da clausula 5.4 PCAP.

Non pode obviarse que no suposto hipotético de que non cheguen a aprobarse e
entrar en vigor as tarifas previstas no PCAP e no PPT e de que a subvencion
compensatoria municipal non cubra o déficit de explotacion do servizo, de acordo cos
presupostos e parametros economicos plasmados no PCAP e PPT e, tamén,
derivados da oferta do adxudicatario, pode xurdir un escenario de potencial
reclamacion de compensacions polo contratista para o mantemento do equilibrio
economico do contrato.

CONCLUSIONS

12, A esixencia das prestacions patrimoniais de caracter publico non tributario (tarifas)
previstas no PCAP e PPT do “Contrato mixto do servizo publico de transporte colectivo
urbano de viaxeiros” require da previa aprobacion e entrada en vigor da ordenanza
que as estableza e regule.

22, De non entrar en vigor as tarifas previstas no PCAP e no PPT unha vez iniciada a
prestacion dos servizos, o réxime economico do contrato regulado no PCAP pode
resultar alterado, determinando, no seu caso, que o déficit de explotacion non resulte
compensado nos termos contractualmente establecidos.

Este é 0 meu informe sen prexuizo doutro criterio superior en Dereito.

JOSE MANUEL GONZALEZ GARCIA
Data da sinatura: 26/08/2026
Secretario Xeral do Pleno

